
Huis Bron-van-Heil se jaarlikse basaar vind op Saterdag 24 Oktober 
vanaf 09:00 plaas. Dié dag bied die gemeenskap ’n geleentheid om 
lekker saam te kuier én by te dra tot noodsaaklike verbeterings aan 

die tuiste vir bejaardes.
Die basaar is ’n belangrike fondsinsamelings-geleentheid waarmee Huis 

Bron-van-Heil sy geboue in stand hou en inwoners se lewensomstandighede 
verbeter. Die ondersteuning van die 2025-basaar, met die veiling wat die 
grootste inkomste opgelewer het, het verskeie opknappings gedurende 2025 en 
2026 moontlik gemaak.

Drie badkamers is oorgedoen, nuwe gordyne en muurpapier is aangebring 
en geute is vervang. Die kombuis is opgegradeer, ’n salon is ingerig en die 
eerste barbierstoel is geskenk. Waar nodig, is vloere ook vervang, met 
besigheidseienaars wat die instelling tegemoetgekom het om die werk 
moontlik te maak. Die besoekersbadkamer is eweneens opgeknap, terwyl 
herstelwerk aan die dakke vir einde Oktober beplan word.

Hoewel hierdie verbeterings reeds ’n groot verskil maak, is daar steeds 
behoeftes wat aandag verg. Dit sluit nuwe eetgerei, waterdigte matrasse, 
hospitaalbeddens en die vervanging van plafonne in. 

                                                                                  Vervolg bladsy 3

Dit het die eerste keer in 1858 
gebeur, en dit nogal by die 
Universiteit van Kaap de Goeie 

Hoop. Menige graad 12 leerder het 
soontoe gegaan vir die finale eksamen. 
Vir die eerste keer het Suid-Afrika ’n 
kwalifikasie gehad waarmee hulle as 
eerstejaarstudent toegelaat kon word by 
’n Universiteit. Ek weet nie hoe dit 
voorheen gewerk het nie. Maar sedert 
1858 is daar opflikkering in menige 
persoon se oë wanneer jy van die 
matriekeksamen praat.

My gryse ou pa is in 1933 gebore. Hy 
was in ’n tweemanskool, Veepos in die 
Noordwes Vrystaat tot seker in graad 7. 
Daarna is hy dorpskool toe. In 1951 
moet hy matriekeksamen skryf. In 
daardie jare het die skole nog matesis 
aangebied. Dis dieselfe as Wiskunde wat 

ons vandag ken. Ek kan my glad nie 
uitlaat oor die standaard van Matesis 
wanneer dit met hedendaagse Wiskunde 
vergelyk word nie.

My gryse ou pa het elke oggend by 
die skool opgedaag om die gewraakte 
eksamen te skryf. Tot op die laaste dag: 
hy kry toe pampoentjies, en kon daardie 
vak eers aan die begin van die volgende 
jaar skryf.

My gryse ou pa het omtrent tot by die 
ouderdom van 80, gereeld gedroom dat 
hy Matesis skryf. Hulle onderwyser, 
Mnr Bonnet, het ook gereeld die 
hoofrol in sy drome gespeel. Blykbaar 
was die ou man ’n vreeslike kwaai 
meneer.

Gryse ou pa het altyd vertel dat hulle 
aan die linkerkant van die bank moes 
staan tydens die eerste paar minute van 
die Matesis klas. Ou Bonnet het dan 
van voor af deur die klas geloop en vir 
elke leerder gevra om ’n hoofbewerking 
te doen. Sommer so in die staan sonder 
pen en papier.

Gryse ou pa het vertel dat ou Bonnet 
onmenslike groot hande gehad het. 
Wanneer iemand se antwoord verkeerd 
was, het ou Bonnet sy groot hande 
geswaai en die leerder dwarsdeur die 
bank geklap sodat die leerder dan aan 
die ander kant van die bank staan.

’n Paar minute daarna sou Bonnet ook 
aan die ander kant van die bank wees, 
en weer ’n hoofrekenesom vra. As die 
leerder weer verkeerd antwoord, is hy 
na die ander kant van die bank geklap.

Gryse ou pa het altyd na ou Bonnet se 
hande verwys as “varkhamme”. In my 
geestesoog kon ek al sien hoe hierdie 
reuse hande jou van bakboord na 
stuurboord kan klap. Dit is maar seker 
waar Gryse ou pa se drome vanaankom: 

’n inherente vrees dat Bonnet, nou 
reeds lank salig, sy opwagtig sal maak.

Net as ’n nota: My gryse ou pa was 
briljant in hoofrekene. In doerie jare 
moes hulle drie kolomme kon optel: 
ponde, sjielings en pennies. Ek het 
beleef hoe goed sy wiskunde was toe 
ons die gastelys vir my rooikopsussie 
se troue opgestel het. Sy het twee 
kolomme gehad: een vir grootmense en 
een kolom vir kinders.

My gryse ou pa het sy twee vingers 
gevat en die twee kolomme van bo na 
onder bekyk, en daarna twee 
antwoorde gegee. En ek sukkel nou 
nog met die basiese hoofrekene! 
Smaak my ek het vir Bonnet 
misgeloop.

Dit het nog nie baie verander nie. 
Matriekeksamens kom en 
matriekeksamens gaan. Elke jaar se 
uitslae word met dieselfde kommentaar 
begroet. Elke vraestel word tot op die 
been ontleed en die media praat met 
vakspesialiste om hulle opinie oor die 
vraestelle te hoor. Gereeld kry ons 
opdaterings oor die vordering met die 
nasien daarvan.

Gister gesels ek met ’n professionele 
ouditeur wie se seun hierdie jaar in 
matriek is. Hy het pas sy eerste 
vraestel geskryf en vir ma laat weet dat 
dit baie goed gegaan het. (Ek kan nie 
onthou dat ek ooit ’n vraestel geskryf 
het waar dit “baie goed” gegaan het 
nie. Ek was maar altyd skrikkerig.)

Die ma vertel dat sy die vorige aand 
in ’n koue sweet wakker geword het: 
sy was besig om Wiskunde te skryf. So 
het tye nog nooit verander nie. Die 
Wiskundedrome hou net aan en aan.

Leerders praat mekaar bang oor die 
eksamens. Die vraestelle gaan sus en 

Uit die Pen:Uit die Pen:
Week 42

so wees. Die eksaminatore is daarop uit 
om die leerders uit te vang en nie om 
hulle kennis te toets nie. Die merkers, 
o, die merkers is nie gekwalifiseerd om 
die vak te merk nie. Want weet jy, my 
buurvrou se suster se kind het gaan 
merk en sy het nog nooit skoolgehou 
nie. En dan word al die punte aangepas 
om seker te maak dat party kinders 
graad 12 deurkom en die ander nie. 
Hulle vat ook punte weg van die 
leerders wat baie goed gedoen het, en 
gee die punte vir ander leerders.

Wat ’n pot bog! Net soos wat jy die 
eksamens by die skool sou aflê, so word 
hierdie matriekeksamen afgelê. Dis nie 
net een persoon wat die 
eksamenvraestel opstel nie, daar is ’n 
hele paneel wat saam werk. Umalusi 
modereer die vraestel om te bepaal of 
dit op die regte standaard is.

Merkers mag net merk as hulle 
onderwysers is. ’n Onderwyser moet 
gekwalifiseerd wees en moet by SARO 
geregistreer wees. En punte word nie 
vanaf een leerder geneem en vir ’n 
ander leerder gegee nie. Daarvoor sorg 
Umalusi.

O, ja en in teenstelling met die 
openbare mening, kom iemand nie die 
Nasionale Senior Sertifikaateksamen 
deur indien hulle net 30% in hulle 
vakke behaal nie.

So, laat jou hart bedaar terwyl jy 
voorberei vir die eksamen. Dit handel 
oor dieselfde werk wat jy deur die jaar 
gedoen het en waaroor jy in September 
eksamens geskryf het.

Sterkte vir elkeen wat hierdeur moet 
gaan, ook aan die gesinne.

 En sorg dat julle hoofreken kan doen, 
anders mag julle dalk net van ou 
Bonnet droom.

by Dr Igor Scheurkogel MP - DA Constituency Head 
Metsimaholo Local Municipality

 
 • Heilbron residents face uncertainty over basic services.
• DA demands accountability for municipal assets and 
  repairs.
• CoGTA must ensure a clear, funded handover plan.

Heilbron residents are being left in the cold as 
Ngwathe fails to respond to basic service-delivery 
complaints. With the town due to become part of 

Metsimaholo, residents deserve to know who will 
keep services running over the coming month and 
who will take responsibility after the handover.

I warned that Free State CoGTA MEC Saki 
Mokoena’s premature dissolution of the Ngwathe 
Municipal Council, only months before the local 
government elections, would create instability. 
The unresolved service delivery problems in 
Heilbron demonstrats exactly why that warning 
mattered.

Section 139(5) (a) of the Constitution requires a 
binding recovery plan to restore a municipality’s 
ability to provide basic services and meet its 
financial obligations. In August, the NCOP Select 
Committee recommended withdrawing 
Ngwathe’s dissolution and imposing the recovery 
plan first. It recommended dissolution under 
section 139(5)(b) only if the council could not or 
would not approve the legislative measures 
needed to implement that plan.

Residents deserve to see what the intervention 
is actually delivering.

Ex-Ngwathe Councillor Robert Ferendal raised 
concerns about municipal vehicles and 
equipment sitting broken or unused while the 
municipality hires contractors to provide the 
same services. A contractor’s refuse truck is 
being used while the municipality’s own truck is 
out of service. Similar concerns apply to the 
cherry picker and other equipment.

The municipality must disclose the costs of 
hiring these vehicles and equipment, as well as 
the costs and timelines for repairing its own 
assets. Public money must be spent responsibly 
and transparently, and residents must receive 
value for every rand.

Two high-mast floodlights in Sandersville, 
which Robert Ferendale reported a week ago, 
remain unrepaired. Residents need functioning 
lighting and a municipality that responds when 
faults are reported.

Delayed maintenance and weak accountability 
carry consequences for public health, the 

environment and everyday service delivery.
CoGTA has not given Heilbron residents a 

clear, funded service delivery plan for the coming 
month. Ngwathe is failing to respond, and 
Metsimaholo is not stepping in. Where must 
residents turn for assistance?

Heilbron cannot be treated as no-man’s-land 
where every resident must fend for themselves. 
Until service responsibilities are lawfully 
transferred, Ngwathe and its administrator remain 
accountable for serving Heilbron. The provincial 
government must ensure continuity throughout 
the transition.

The DA calls on Mokoena, the Ngwathe 
administrator and both municipal managers to 
urgently publish a plan identifying who is 
responsible for each service, the available budget, 
repair deadlines and a working complaints and 
escalation channel. Refuse removal, faulty 
lighting and broken municipal equipment require 
immediate attention.

CoGTA must also publish the Heilbron 
handover timetable and explain how staff, assets, 
budgets and outstanding service complaints will 
be transferred to Metsimaholo. Residents must 
know who to contact before and after 
incorporation, and how Metsimaholo will be 
equipped to fulfil its responsibilities.

On 4 November, residents can send the ANC a 
clear message: we will not be used for your 
political battles while we sit without services.

Heilbron residents deserve better. They deserve 
a municipality that answers them, repairs its 
infrastructure and delivers the services it is 
entrusted to provide.

 Media Enquiries
• Dr Igor Scheurkogel MP
DA Constituency Head Metsimaholo 
Local Municipality - 073 860 3698
• Heidre Malgas
DA Free State Provincial Media 
Officer - 065 669 5808

Heilbron left in no-man’s-land after 
Ngwathe council dissolution

Heilbron Kleuterkasteel se vetveeveiling, wat op 
Maandag 31 Augustus by die Veilingskrale 
plaasgevind het, het danksy die ruimhartige 

bydraes van borge en ondersteuners ’n totaal van   
R43 000 opgelewer.

Die bestuur, personeel, ouers en kinders van 
Kleuterkasteel het hul opregte dank uitgespreek 
teenoor almal wat tot die sukses van die veiling 
bygedra het.

’n Spesiale woord van dank gaan aan Vleissentraal 
Frankfort vir hul betrokkenheid en ondersteuning, 
asook aan die borge: OK Foods, Platteland Apteek, 
Star Slaghuis, Bonus (Jannie Bornman), VKB, 

Kleuterkasteel se vetveiling 
samel R43 000 in

Boerebande Heilbron, Brew Brothers, Jeff 
Roos, Telwièdre en Simone Kruger.

Die fondse wat ingesamel is, sal help om ’n 
veilige, liefdevolle en stimulerende 
omgewing te skep waarin die kleuters kan 
groei en leer.

Volgens die skool is elke bydrae, groot of 
klein, van besondere waarde. Die 
ondersteuning is veel meer as net ’n 
finansiële bydrae; dit is ’n belegging in die 
kinders se toekoms.

Kleuterkasteel bedank elke borg, 
ondersteuner, produsent, koper en 
medewerker vir hul tyd, moeite en 
ruimhartigheid. Dit is deur die samewerking 
en omgee van die gemeenskap dat daar ’n 
verskil in die lewens van die kleuters gemaak 
kan word.

Op die foto vl: PJ Muller, Hugo Groenewald, Flippie Snyman, 
Ian Grobbelaar en Arno Swart. 

Hierdie items dra direk by tot die 
gerief, veiligheid en versorging van 
inwoners.

“Alles wat ons het en alles wat ons is, 
is te danke aan die gemeenskap,” 
beklemtoon bestuurder Isabelle 
Hausleitner. Sonder die ondersteuning 
van besighede, individue, kerke en ander 
weldoeners sou baie van die 
verbeterings nie moontlik gewees het 
nie.

Huis Bron-van-Heil is ’n nie-
winsgewende organisasie wat aan die 
gemeentes behoort. Die direksie bestaan 
uit gemeenskapslede wat help met die 
bestuur en voortbestaan van die 
instelling. Oor die jare het besighede 
onder meer kamers geborg, terwyl 
individue en organisasies steeds op 
verskillende maniere hul ondersteuning 
bied.

Vanjaar se basaar beloof weer ’n 
vrolike dag met volop eetgoed, vermaak 
en geleenthede om deel te neem. Ds. 
Fouché open die verrigtinge en Boet van 
Zyl tree as seremoniemeester op.

Die tema, “Raai wie is ek?”, gee 
deelnemers die kans om hul verbeelding 
en kreatiwiteit vrye teuels te gee. 
Besoekers kan soos enigiets aantrek – 
van ’n polisieman of verpleegster tot ’n 

Golden Girl of Spice Girl. Inskrywings kos R50 en kan by die 
ouetehuis se stalletjie gedoen word. Pryse word toegeken vir 
die oorspronklikste uitrusting, die meeste moeite en die 
snaakste voorkoms.

Besoekers kan ook hul raaikuns toets met ’n troufoto-
kompetisie waarin hulle moet raai wie op die foto’s verskyn. 
Daar sal verder ’n bottel vol lekkergoed wees waarvan die 
hoeveelheid lekkers geraai kan word. Hoërskool Heilbron se 
leerders sal ook ’n draai maak en met hul voordragte tot die 
dag se program bydra.

Die snoepie sal lekkergoed, koeldrank, tee, koffie en 
roomys verkoop. Verskeie kerke sorg vir die kos: Suidkerk 
bied kerrie en rys en sosaties aan, die Gereformeerde Kerk 
verkoop pannekoek, Moederkerk sorg vir poeding en die APK 
bied koek aan.

Braaipakke kan vooraf bestel of op die dag gekoop word 
teen R100 elk. Aartappelslaai en kerrienoedelslaai sal 
afsonderlik in bakkies beskikbaar wees.

Die gewilde veiling is weer deel van die program, met 
skape en verskeie ander items wat onder die hamer kom. Ná 
die veiling se groot bydrae tot verlede jaar se fondsinsameling 
word daar weer op sterk ondersteuning gehoop.

Die doel is om Huis Bron-van-Heil stap vir stap op te knap 
sodat inwoners die verblyf en versorging kan geniet wat hulle 
verdien. Daarvoor is volgehoue ondersteuning nodig, ook 
deur die jaar heen.

Elke bord kos wat gekoop word, elke veilingbod, elke 
inskrywing en elke skenking help om hierdie doel te bereik. 
Die gemeenskap word hartlik uitgenooi om op 24 Oktober 
saam te kuier en Huis Bron-van-Heil se hand te versterk – 
sodat bejaardes met waardigheid, gerief en sorg kan woon.

Op die foto: Gert Kruger en Isabelle Hausleitner (Bestuurder van Huis Bron-van-Heil) by die badkamers wat oorgedoen word.

Besoek ons vir al u 
skryfbehoefte  
benodigdhede

Henré Weilbach

Danelri Mocke

LT ErasmusWilhelm Dreyer

Chené Pretorius

Hanro Swarts

Miné J v Rensburg

Gerhard Engelbrecht

Jano Crafford

Danie Bornman

Reinhard Roodt

Amé Naude

MJ Prinsloo

Simonne Cronje

Ruan J v Rensburg

PL Snyman

Mia Strydom

Mienke Muller

Liazan Krogman

Will Roberts

Liam Snyman

CL Stadler

Kirsten Graaff

Sharné Swanepoel

Lienkie v Wyk

Wilmé Muller

Milandi Swarts

Aiden Hayward

MJ Hattingh

Christian Terblanche

Mari Fourie

Marnus Graaff

John Stadler

Lynnlee Harding

Chenelle Els en Qusanda van Schalkwyk van 
Hoërskool Heilbron het Saterdag 10 Oktober 
by die SPPL Fast 5-netbaltoernooi in Frankfort 

hul staal gewys en met individuele toekennings en met ’n 
spanoorwinning huis toe gekeer.

Qusanda is aangewys as die O/17-afdeling se beste doel, 
terwyl Chenelle deel was van die O/17-wenspan en boonop 
as die beste middelbaanspeler in die O/17-afdeling 
aangewys is.

Die twee spelers se prestasies is ’n mooi hoogtepunt vir 
Hoërskool Heilbron se netbal en getuig van hul talent op 
die baan.

Heilbron 
netbal-dogters 
val in die kol by 
Fast 5-toernooi

Perez Schoeman 
van Hoërskool 
Heilbron is 

gekies vir die Fezile 
Dabi-Noord se O/13-
krieketspan, wat 
gedurende die vakansie 
aan die Vrystaat-
krieketweek in Welkom 
deelgeneem het.

Tydens die toernooi 
het die span kragte 
gemeet teen ander 
streke in die Vrystaat, 
waaronder 
Lejweleputswa en 
Mangaung Metro.

Perez se insluiting in 
die span is ’n 
besondere prestasie. 
Hoërskool Heilbron en 
die plaaslike 
gemeenskap is trots op 
hom en wens hom 
sterkte toe met sy 
verdere 
krieketloopbaan.

Perez Schoeman 
maak sy merk op 
die krieketveld

• VVA Bestuur

Moenie vergeet om jou loodjie by VKB, 
Hinterland, BKB, Arrie Nel Apteek, 
Platteland Apteek, Oasis, Plaaskombuis, 

Shalom, Bonus, Heilbron Herald, Salon Geody, Twist & 
Curl, Salon Zinadri of Kopanang te koop nie! Jy wil nie 
uitmis op ‘n kans om hierdie heerlike koek te wen nie!

Hierdie fondse wat deur Heilbron VVA geïn word, 
word aangewend vir skoolbenodighede vir 2027. Elke 
bydrae asook enige skenkings word opreg waardeer.  
Skenkings kan by Salon Geody afgegee word.

Vir enige navrae, kontak gerus ons vriendelike 
bestuur: 

Rachelle Booysen 0730211073, Riana Mouton 
0733787940, Ina Slabbert, Lydia Terre Blanche, 

Nita Naude en Yvonne Smit.

Ondersteun
asb VVA
projek

Elsstraat 44, Heilbron
Tel: 058 852 3033

E-Pos: heraldwinkel@heilbron.co.za

Suryn Claasen, wat ekstra klasse in Wiskunde 
en Fisiese Wetenskappe aanbied, vier 
weer eens haar leerders se prestasies. 

Die Kwartaal 3-toppresteerders van Heilbron en 
Frankfort het uitstekende resultate behaal. 

Die volgende leerders het onderskeidelik meer as 
80% in Wiskunde en Fisiese Wetenskappe behaal: 
Ruan J v Rensburg, Kirsten Graaf, Milandi Swarts, 

Suryn se leerders blink uit in Wiskunde en Fisiese Wetenskappe
Miné Jv Rensburg, Wilmé Muller, Reinhard Roodt, 
Mienke Muller, Mari Fourie, CL Stadler, Hanro 
Swarts, Simonne Cronje, Chené Pretorius, MJ 
Hattingh, Liam Snyman, Amé Naudé, Jano Craffort, 
PL Snyman, Henré Weilbach, Wilhelm Dreyer en 
Lienkie van Wyk. Nog ’n groep leerders het hul punte 
met 10% of meer verbeter: Liazan Krogman, Mia 
Strydom, MJ Prinsloo, LT Erasmus, Marnus Graaff, 

Christian Terblanche, Will Roberts, John Stadler, 
Aiden Hayward, Lynnlee Harding, Gerhard 
Engelbrecht, Danie Bornman, Danelri Mocke en 
Sharné Swannepoel. Met die oog op 2027 bied 
Suryn ekstra klasse aan leerders van Graad 5 tot 
Graad 12. Skryf jou kind nou in en help hom of 
haar om akademiese doelwitte te bereik!

Kontak Suryn by 083 234 9882.

BIBLIOTEEK OOPBIBLIOTEEK OOP
Piercestraat 66 • Heilbron

Heilbron Biblioteek is VYF DAE 
per week oop vir die publiek en die tye is as volg:

Maandae tot Vrydae - 09:00 - 13:00 
(Volwassenes) en 14:00 - 17:00 (Kinders)

Biblioteek is gesluit op Saterdae, Sondae & 
openbare vakansiedae.

BAAL / 
SNY & 

BAAL ...
Vir sny-, hark- 
en baalwerk.

Kontak Evert 
Kleynhans

072 018 3685 
Heilbron

BAAL / SNY & BAAL
Vir die maak van voer, vanaf 

sny tot baal of slegs baal. 1.2m bale 
(tou/net). Velde of wenakkers. 

Petrus Steyn, Frankfort, 
Heilbron en Lindley.
KONTAK JACO MEIRING 

082 851 6158 OF 
PIET MEIRING 082 571 4191
peerlandhandel@gmail.com

DIENSTE

Menings en opinies wat uitgespreek word in Menings en opinies wat uitgespreek word in 
briewe en rubrieke, is dié van die individue briewe en rubrieke, is dié van die individue 
en weerspieël nie noodwendig die siening en weerspieël nie noodwendig die siening 

van die redaksie nie.van die redaksie nie.

geklassifiseerd
Die Heilbron Herald word uitgegee en gedruk 

deur die eienaars Heilbron Herald (Edms) Bpk,  
Elsstraat 44, Posbus 166, Heilbron

 
Tel: 058 852 3033/4/5
www.heilbronherald.co.za 

E-POS ADRESSE
• Abrie Watson  abrie@heilbron.co.za 
• John Watson  john@heilbron.co.za 

• Winkel  heraldwinkel@heilbron.co.za 
• Kobus kobuss@heilbron.co.za 

(Wyeformaat produksiebestuurder) 
WhatsApp Nr. 081 889 8192
• Silma marketing@heilbron.co.za

herald@heilbron.co.za 
(Korporatiewe klere, oorpakke, kommersiële drukwerk ens.)

WhatsApp Nr. 083 495 5512
• Carien heraldgraphics1@heilbron.co.za  - 
(Kommersiële drukwerk & koerantbydraes)

• Delareyz finance@heilbron.co.za  - (Rekenings, state ens.) 
• Christelle heraldoffice@heilbron.co.za  - (Bestellings ens.)

• Hendie heraldnuus@heilbron.co.za - 
(Koerantbydraes)

• Marlene (Proeflees van koerant)  
• Cara heraldgraphics2@heilbron.co.za - 

(Wyeformaat drukwerk, plakkers ens.)  
• Elsabé heraldgraphics2@heilbron.co.za  - 

(Wyeformaat drukwerk, plakkers ens.)
WhatsApp Nr. 066 056 1601

• heraldnuus@heilbron.co.za  - 
(Koerantbydraes, advertensies)

 
Koerant sirkuleer in Heilbron, Petrus Steyn, 
Frankfort, Reitz en asook digitaal versprei 
op Heilbron se Facebook-blad en webwerf.

Vir enige nuus en advertensies 
vir die 

Heilbron Herald
Kontak Hendie 058 852 3033 of  
heraldnuus@heilbron.co.za

Elsstraat 44, Heilbron

SMALLS

SELF-INKING 
STAMPS

SELF-INKING 
DATER STAMPS

Elsstraat 44, Heilbron
Tel: 058 852 3033

Neem asb kennis dat sperdatum vir 
Advertensies en 

Bydraes vir Vrydae 
se koerant Woensdae 

om 10:00 is.

Elsstraat 44, Heilbron
Tel: 058 852 3033

Neem asb. kennis dat die Heilbron Herald se 
fabriek die 15de Des. 2026 sluit en 
DV die 6de Januarie 2027 open. 

Die winkel sluit die 18de Des. 2026 
en open die 5de Januarie 2027.

Laaste koerant uitgawe 2026

Heilbron Herald Kersuitgawe - 
                             11 Desember en eerste 

                uitgawe 2027
                          DV 8 Januarie 2027

20272027 DAGBOEKE DAGBOEKE 
NOG BESKIKBAAR NOG BESKIKBAAR 

TERWYL VOORRAAD TERWYL VOORRAAD 
HOU!HOU!



6 16 Oktober 2026

Die Heilbron Rolbalklub se 
Besigheidsliga het Donderdag 
afgeskop, met spanne wat 

mekaar in die eerste wedstrydronde die 
stryd aangesê het.

What’s News het die eerste ronde 
sterk afgesluit en beklee tans die eerste 
plek op die algehele punteleer met twee 
ligapunte en ’n puntverskil van 62. 
Kopanang beklee die tweede plek met ’n 
puntverskil van 44, gevolg deur 
Bronnies in die derde plek met ’n 
puntverskil van 34.

Bayer en VKB het ook goed 
weggespring en beklee onderskeidelik 
die vierde en vyfde plekke, met elk twee 
ligapunte. JCB is sesde, terwyl CH 

What’s News neem 
vroeg die voortou

Granite die sewende plek beklee.
Verskeie spanne het nog nie daarin 

geslaag om ligapunte aan te teken nie, 
maar met die liga wat pas begin het, is 
daar nog genoeg geleentheid om die 
punteleer om te keer.

Die Besigheidsliga beloof om in die 
komende wedstrydrondes heelwat 
opwinding te lewer, aangesien spanne 
sal probeer om hul posisies te verbeter 
en waardevolle ligapunte in te samel.

Die liga bied aan plaaslike 
ondernemings die geleentheid om op ’n 
sportiewe manier mee te ding en 
bevorder terselfdertyd spanwerk, 
kameraderie en gesonde mededinging.


